
॥ વૈરિનાશનં કાલિકાકવચમ્॥

॥ વૈરિનાશનં કાલિકાકવચમ્॥
શ્રીગણેશાય નમઃ ।
કૈલાસશિખરાસીનં દેવદેવં જગદ્ગુરુમ્ ।
શઙ્કરં પરિપપ્રચ્છ પાર્વતી પરમેશ્વરમ્॥ ૧॥
var
કૈલાસશિખરારૂઢં શઙ્કરં વરદં શિવમ્ ।
દેવી પપ્રચ્છ સર્વજ્ઞં સર્વદેવ મહેશ્વરમ્॥ ૧॥
પાર્વત્યુવાચ
ભગવન્ દેવદેવેશ દેવાનાં ભોગદ પ્રભો ।
પ્રબ્રૂહિ મે મહાદેવ ગોપ્યં ચેદ્યદિ હે પ્રભો॥ ૨॥
શત્રૂણાં યેન નાશઃ સ્યાદાત્મનો રક્ષણં ભવેત્ ।
પરમૈશ્વર્યમતુલં લભેદ્યેન હિ તદ્વદ॥ ૩॥
ભૈરવ ઉવાચ
વક્ષ્યામિ તે મહાદેવિ સર્વધર્મવિદાં વરે ।
અદ્ભુતં કવચં દેવ્યાઃ સર્વકામપ્રસાધકમ્॥ ૪॥
વિશેષતઃ શત્રુનાશં સર્વરક્ષાકરં નૃણામ્ ।
સર્વારિષ્ટપ્રશમનં સર્વાભદ્રવિનાશનમ્॥ ૫॥
સુખદં ભોગદં ચૈવ વશીકરણમુત્તમમ્ ।
શત્રુસંઘાઃ ક્ષયં યાન્તિ ભવન્તિ વ્યાધિપીડિઅતાઃ॥ ૬॥
દુઃખિનો જ્વરિણશ્ચૈવ સ્વાભીષ્ટદ્રોહિણસ્તથા ।
ભોગમોક્ષપ્રદં ચૈવ કાલિકાકવચં પઠેત્॥ ૭॥
ૐઅસ્ય શ્રીકાલિકાકવચસ્ય ભૈરવ ઋષિઃ । અનુષ્ટુપ્છન્દઃ  ।
શ્રીકાલિકા દેવતા । શત્રુસંહારાર્થ જપે વિનિયોગઃ ।
ધ્યાનમ્
ૐ ધ્યાયેત્કાલીં  મહામાયાં ત્રિનેત્રાં બહુરૂપિણીમ્  ।
ચતુર્ભુજાં લલજ્જિહ્વાં પૂર્ણચન્દ્રનિભાનનામ્॥ ૮॥
નીલોત્પલદલશ્યામાં શત્રુસંઘવિદારિણીમ્ ।

॥ વૈરિનાશનં કાલિકાકવચમ્॥

નરમુણ્ડં તથા ખડ્ગં કમલં ચ વરં તથા॥ ૯॥
નિર્ભયાં રક્તવદનાં દંષ્ટ્રાલીઘોરરૂપિણીમ્  ।
સાટ્ટહાસાનનાં દેવીં  સર્વદાં ચ દિગમ્બરીમ્॥ ૧૦॥
શવાસનસ્થિતાં કાલીં  મુણ્ડમાલાવિભૂષિતામ્ ।
ઇતિ ધ્યાત્વા મહાકાલીં  તતસ્તુ કવચં પઠેત્॥ ૧૧॥
ૐ કાલિકા ઘોરરૂપા સર્વકામપ્રદા શુભા ।
સર્વદેવસ્તુતા દેવી શત્રુનાશં કરોતુ મે॥ ૧૨॥
ૐ હ્રીં   હ્રીંરૂપિણીં    ચૈવ હ્રાં  હ્રીં   હ્રાંરૂપિણીં   તથા ।
હ્રાં  હ્રીં   ક્ષોં ક્ષૌંસ્વરૂપા સા સદા શત્રૂન્વિદારયેત્॥ ૧૩॥
શ્રીં-હ્રીં   ઐંરૂપિણી દેવી ભવબન્ધવિમોચની ।
હુંરૂપિણી  મહાકાલી રક્ષાસ્માન્ દેવિ સર્વદા॥ ૧૪॥
યયા શુમ્ભો હતો દૈત્યો નિશુમ્ભશ્ચ મહાસુરઃ ।
વૈરિનાશાય વન્દે તાં કાલિકાં શઙ્કરપ્રિયામ્॥ ૧૫॥
બ્રાહ્મી શૈવી વૈષ્ણવી ચ વારાહી નારસિંહિકા   ।
કૌમાર્યૈન્દ્રી ચ ચામુણ્ડા ખાદન્તુ મમ વિદ્વિષઃ॥ ૧૬॥
સુરેશ્વરી ઘોરરૂપા ચણ્ડમુણ્ડવિનાશિની ।
મુણ્ડમાલાવૃતાઙ્ગી  ચ સર્વતઃ પાતુ માં સદા॥ ૧૭॥
હ્રીં   હ્રીં   હ્રીં   કાલિકે ઘોરે દંષ્ટ્રેવ  રુધિરપ્રિયે ।
રુધિરાપૂર્ણવક્ત્રે ચ રુધિરેણાવૃતસ્તનિ॥ ૧૮॥
મમ શત્રૂન્ ખાદય ખાદય હિંસ   હિંસ   મારય મારય ભિન્ધિ ભિન્ધિ
છિન્ધિ છિન્ધિ ઉચ્ચાટય ઉચ્ચાટય દ્રાવય દ્રાવય શોષય શોષય સ્વાહા ।
હ્રાં  હ્રીં   કાલિકાયૈ મદીયશત્રૂન્ સમર્પયામિ સ્વાહા ।
ૐજય જય કિરિ કિરિ કિટિ કિટિ કટ કટ મર્દ મર્દ મોહય મોહય
હર હર મમ રિપૂન ધ્વંસ ધ્વંસ
ભક્ષય ભક્ષય ત્રોટય ત્રોટય યાતુધાનાન્
ચામુણ્ડે સર્વજનાન્ રાજ્ઞો રાજપુરુષાન્ સ્ત્રિયો મમ વશ્યાન્ કુરુ કુરુ
તનુ તનુ ધાન્યં ધનં મેઽશ્વાન્ ગજાન્ રત્નાનિ દિવ્યકામિનીઃ પુત્રાન્
રાજશ્રિયં દેહિ યચ્છ ક્ષાં ક્ષીં  ક્ષૂં ક્ષૈં ક્ષૌં ક્ષઃ સ્વાહા ।

ઇત્યેતત્ કવચં દિવ્યં કથિતં શમ્ભુના પુરા ।
યે પઠન્તિ સદા તેષાં ધ્રુવં નશ્યન્તિ શત્રવઃ॥ ૧૯॥
વૈરિણઃ પ્રલયં યાન્તિ વ્યાધિતા યા ભવન્તિ હિ ।
બલહીનાઃ પુત્રહીનાઃ શત્રવસ્તસ્ય સર્વદા॥ ૨૦॥
સહસ્રપઠનાત્સિદ્ધિઃ કવચસ્ય ભવેત્તદા ।
તત્કાર્યાણિ ચ સિધ્યન્તિ યથા શઙ્કરભાષિતમ્॥ ૨૧॥
શ્મશાનાઙ્ગારમાદાય  ચૂર્ણં કૃત્વા  પ્રયત્નતઃ ।
પાદોદકેન પિષ્ટ્વા તલ્લિખેલ્લોહશલાકયા॥ ૨૨॥
ભૂમૌ શત્રૂન્ હીનરૂપાનુત્તરાશિરસસ્તથા ।
હસ્તં દત્ત્વા તુ હૃદયે કવચં તુ સ્વયં પઠેત્॥ ૨૩॥
શત્રોઃ પ્રાણપ્રિયષ્ઠાં તુ કુર્યાન્મન્ત્રેણ મન્ત્રવિત્ ।
હન્યાદસ્ત્રં પ્રહારેણ શત્રો ગચ્છ યમક્ષયમ્॥ ૨૪॥
જ્વલદઙ્ગારતાપેન  ભવન્તિ જ્વરિતા ભૃશમ્ ।
પ્રોઞ્છનૈર્વામપાદેન દરિદ્રો ભવતિ ધ્રુવમ્॥ ૨૫॥
વૈરિનાશકરં પ્રોક્તં કવચં વશ્યકારકમ્ ।
પરમૈશ્વર્યદં ચૈવ પુત્રપૌત્રાદિવૃદ્ધિદમ્॥ ૨૬॥
પ્રભાતસમયે ચૈવ પૂજાકાલે ચ યત્નતઃ ।
સાયઙ્કાલે તથા પાઠાત્સર્વસિદ્ધિર્ભવેદ્ધ્રુવમ્॥ ૨૭॥
શત્રુરુચ્ચાટનં યાતિ દેશાદ્વા વિચ્યુતો ભવેત્ ।
પશ્ચાત્કિઙ્કરતામેતિ સત્યં સત્યં ન સંશયઃ॥ ૨૮॥
શત્રુનાશકરે દેવિ સર્વસમ્પત્કરે શુભે ।
સર્વદેવસ્તુતે દેવિ કાલિકે! ત્વાં નમામ્યહમ્॥ ૨૯॥
॥ ઇતિ શ્રીરુદ્રયામલે કાલિકાકલ્પે કાલિકાકવચં સમ્પૂર્ણમ્॥

॥ વૈરિનાશનં કાલિકાકવચમ્॥

